
NAI 3 JOHANES YOM

GAIAS NUG UDAT ENA HEUM

1 Da Johanes, da Kayaknu udat danab, da lay-
alnab Gaias nahipnu nai iiku yaatem. Da genab
nahipnu ool mauhte. 2 O lai gamal, Na Kayak
ele oitep, oiyak nahip amuam ena daate dootem
amu, amubia na keeke ohpa ena daakutnu Kayak
unugidtem. 3 Da lailad laa udin, na nai genabib
dab metemnu, na genab haen oh nai genab waapa
daanna oitem elenu matieg doyen, da ool gamag
huanak ahom. 4 Ao, dahilad nid ag haen oh
nai genabib dim lamidna oiteb doyen amu da
ool gamag ahak okai aotem, gamag ahak laa nug
gamag ahak amu edidkunu elele iita.

5> 0 lai gamal, udat oh na ig lainkad ehanadna
hetem amu na genab hetem. Na ii uutem. Genab
na laa ii doyadtem amge na ag ele ehanadna, ena
hetem. 6 Amu dilag ag kristen tamaniak amegpa
na ahilagnu oot mauhak dootemnu ele madipig.
Amudanab amu ag gokulagnu hebepeg amu Kayak
Nug na danab amu atem ehanadkutnu oo daate bia
ehanadkut am ena. 7 Danab amu ag Jesus Kristus
onig binag humaglagnu, iita adi gumadna goteb
amu ag ahilagnu udat nob ii aoteb. & Amunu ig
danab amu ehanadkunig am ena. Kobol amupa ig
ag ele nai genabnu udat laipu hekunig.

DAIOTREPIS AMU DEMITRIAS DILAH KOBOL
9Da nai laa yen kristen tamaniak metami amge
Daiotrepis, nug nuka keeke ohnu bedu hume

anuqte, nug da odel dab ii medate. 19 Amunu da
uke, apa tekul dayeb amu da nuhig hak miag api
dooglag. Nug ihinignu nai mauhnoak, nai nau ele
madite ge nug nai amuib ii madite. Iita, nug ig
lainkad ele ehanata, laugpa diia ii gote, am danab
ag ehanadkulagnu heteb amu nug aib awa ate.
Nug anam haaha, laa ag ig lainkad ehanadkulagnu
oolag daate ele amu, nug ag kristen tamaniakpanu
ele lamadte.

11 0 lai gamal, kobol nau aib dim lamidme. Na
kobol tutuku ena amu dim lamite! Laa nug kobol
ena hete amu nug Kayak ele laipu daatep. Am laa
nug kobol naupa oite amu nug Kayak ele laipu
iinab daatep. 12 Demitrias nug kobol ena hete
amunu danab oh ag nug binag meteb. Nai genab
am ele nug onig hume, atan tete. Ig ele nug binag
metem amu na dootem, ihinig nai amu genab.

BAG QAKNAILAALA

13 Da keeke kudum yaakulnu daate amge da
udugpa yaakulnu ool ii daate. 14 Da paha na gumite
gokulnu dab metem. Da gumite gopi, na da ele
nug idu aniddada, nai matignih. 15 Kayaknu madod
nahippa daakunu ool daate. Na laipad ipa daateb
ele, ag na humidteb. Amu na dahil humitak imu i
laintad oh apa daateb ele amu, ag onilag diin, ape
doyeg!

